[bookmark: part_1]Gürcüstan Qanunu
 
Yaşayış minimumunun hesablanması qaydası haqqında
Yaşayış minimumu - Gürcüstan vətəndaşlarının sosial müdafiəsinin və sosial zəmanətlərinin (qarantiyalarının) əsasıdır və əhalinin az təminatlı hissəsini dəstəkləməyə yönəlmişdir. Yaşayış minimumu - dövlət tərəfindən məqsədyönlü sosial siyasətin aparılmasının əsasını təşkil edir.
 
[bookmark: part_2]Fəsil I. Əsas hissə
[bookmark: part_3]    Maddə 1. Qanunun məqsədləri
Bu Qanun: ölkənin inkişafının müasir mərhələsində əsas sosial normativin – yaşayış minimumunun formalaşması və tətbiqi prinsiplərini, onun təsdiqlənməsi və yenidən baxılması qaydasını müəyyənləşdirir.
[bookmark: part_4]    Maddə 2. Yaşayış minimumu anlayışı
Yaşayış minimumu – adambaşına (sakin başına) istehlak malının dəyər ifadəsidir, hansı ki ölkənin sosial-iqtisadi inkişaf səviyyəsinə uyğun olaraq insanın minimal fizioloji və sosial tələbatlarının ödənilməsini (qane edilməsini) təmin edir.
[bookmark: part_5]    Maddə 3. Yaşayış minimumunun təyinatı
1. Yaşayış minimumu – aşağıdakılar üçün istifadə olunan sosial istiqamətləndirmədir (orientirdir):
a) əhalinin həyat səviyyəsindəki dəyişiklikləri əks etdirmək üçün;
b) əhalinin az təminatlı hissəsinin müəyyənləşdirilməsi və məqsədyönlü sosial siyasətin aparılması üçün;
q) maaşların, pensiyaların, stipendiyaların, müavinətlərin və digər social ödənişlərin minimal məbləğini müəyyənləşdirmək üçün;
d) sosial proqramların, milli təsərrüfatın inkişafının elə bir modelini hazırlamaq üçün, hansı ki vətəndaşların istehlak normalarının beynəlxalq standartlar üzrə müvafiq normalara tədricən (mərhələli şəkildə) yaxınlaşmasını təmin edir.
2. Gürcüstanın Milli Statistika Xidməti (SakStat) yaşayış minimumunun dəyərini hesablayır, bunun əsasında isə yaşayış minimumu və minimum gəlir arasındakı nisbət müəyyən edilir.
3. İstehlak qiymətlərinin indeksinə görə istehlak qiymətlərinin artması nəticəsində yaşayış minimumu və minimum gəlir arasındakı nisbət pisləşdikdə, yaşayış minimumuna müəyyən edilmiş nisbəti bərpa etmək üçün minimal gəlir məbləği yenidən nəzərdən keçiriləcək.
4. Buna əsasən, minimal gəlir məbləği yenidən nəzərdən keçirilir – son düzəlişdən üç ay sonra.
5. İstehlak qiymətlərinin və inflyasiyanın stabilləşməsi şəraitində əmək haqqının minimal məbləği - əhalinin həyat səviyyəsinin yaxşılaşmasına uyğun olaraq, yaşayış minimumuna tədricən (mərhələli şəkildə) yaxınlaşdırılacaq.
Gürcüstanın 11 dekabr 2009-cu il tarixli qanunu №2292 – SSM I, №45, 21.12.2009-cu il., maddə.323
[bookmark: part_6]    Maddə 4. Yaşayış minimumunun hesablanması qaydası
1. Yaşayış minimumu: normativ-statistik metod (üsul) əsasında, cari (satınalma üzrə) orta qiymətlərə görə hesablanır. Normativ üsuldan istifadə etməklə: qida məhsullarının istehlakının minimum normalarını nəzərə alan ərzaq səbəti formalaşdırılır, statistik üsulla isə: istehlakın faktiki səviyyəsini nəzərə alan, qeyri-ərzaq mallarına və xidmətlərə çəkilən xərclər müəyyənləşdirilir.
2. Yaşayış minimumunun formalaşması əmək qabiliyyətli kişinin ərzaq səbətinə əsaslanır.
[bookmark: part_7]    Maddə 5. Yaşayış minimumu normalarının və normativlərinin müəyyənləşdirilməsi
Yaşayış minimumunun müəyyənləşdirilməsi üçün lazım olan ərzaq səbətinin tərkibini, normalarını və normativlərini Gürcüstanın İşğal olunmuş ərazilərindən Məcburi Köçkünlər, Əmək, Səhiyyə və Sosial Müdafiə Nazirliyi müəyyən edir və zəruri hallarda onları yenidən nəzərdən keçirir.
Gürcüstanın 5 iyul 2018-ci il tarixli qanunu №3070 – veb-səhifə, 11.07.2018-ci il.
[bookmark: part_8]    Maddə 6. Yaşayış minimumunun hesablanması metodikasının təsdiqlənmə və ona dəyişiklik daxil edilmə qaydası
Yaşayış minimumunun hesablanması metodikasının təsdiqlənməsi və ona dəyişiklik daxil edilməsi – Gürcüstan Hökumətinin qərarı ilə, İctimai Hüququn Hüquqi Şəxsinin − Gürcüstanın Milli Statistika Xidmətinin (SakStat), Gürcüstanın İşğal olunmuş ərazilərindən Məcburi Köçkünlər, Əmək, Səhiyyə və Sosial Müdafiə Nazirliyinin, Gürcüstanın Maliyyə Nazirliyinin və Gürcüstanın İqtisadiyyat və Davamlı İnkişaf Nazirliyinin təklifləri əsasında həyata keçirilir.
Gürcüstanın 11 dekabr 2009-cu il tarixli qanunu №2292 – SSM I, №45, 21.12.2009-cu il., maddə.323
Gürcüstanın 22 mart 2011-ci il tarixli qanunu №4469 – veb-səhifə, 01.04.2011-ci il.
Gürcüstanın 20 sentyabr 2013-cü il tarixli qanunu №1245 – veb-səhifə, 08.10.2013-cü il.
Gürcüstanın 5 iyul 2018-ci il tarixli qanunu №3070 – veb-səhifə, 11.07.2018-ci il.
 
[bookmark: part_9]Fəsil II. Yekun müddəalar
[bookmark: part_10]    Maddə 7. Qanunun qüvvəyə minməsi
Bu Qanun dərc edildikdən dərhal sonra qüvvəyə minsin.
Gürcüstan Prezidenti    Eduard Şevardnadze.
Tbilisi,
1997-ci il 17 aprel.

